
Inatsisartut suleriaasianni § 33 naapertorlugu aaliangiiffigisassatut siunnersuut imaattoq
matumuuna sagqummiuppara:

Suliffeerunnermi ikiorsiissutinik ullut 14-kkaarlugit tunniunneqartartunik pisartaga-
qartut, ulluni suliffiusuni tulleriinni marlunni pisartakkaminnik ilanngaanne-
qartarunnaarnissaat siunertaralugu, Naalakkersuisut Ukiakkut Ataatsimiinnermi
2017-imi, Suliffeerunnermi ikiorsiissutit pillugit inatsisartut inatsisaannut nr. 2, 15.
maj 2014-imeersummut, allannguutissamik siunnersuuteqaqquneqarnissaannik
aalajangiiffigisassatut siunnersuut.

(Inatsisartunut ilaasortag Agathe Fontain, Inuit Ataqgatigiit)

Tunngavilersuut:

Suliffissaalegisut nerisassarsiutissaminnut pisartagaqarput ilaatigut amigartutut taaneqartari-
aqartunik. Ullunut 14-nut nerisassarsiutissat assersuutigalugu Qeqgata kommuneani 770,- kr.
Inut ikiorsiissutinik pisartagallit ilaanni sulinissanut annikinnerusunut innersuunneqartarput,
suliffimmik ataavartuunngikkaluartumik. Ullog ataaseq marlulluuniit taartitut sulisimaguit, ullut
marluk pisartakkanniit ilanngaatitissaatit.

Taamatut pisoqgartillugu kommuneni suliffissarsiortut pisartagaannik naatsorsuisartut,
naatsorsuisaqattaalertarput, ullut marluk sulinerit ilanngaanissat naatsorsorlugu, naak
annikikkaluaqisut, imaappoq allaffissornermik suliagartitsineq pilertarpoq.

Kommunalbestyrelsemi ilaasortat ilisarissavaat, taamatut pisoqartartillugu naammattuu-
gassaammata, inuit pisortat ikiorsiissutaannik pisartagallit, ilanngaanneqassatillutik taamak
sulinernit annikitsigisuniit, annikirtsumik sulinissamut soorlu vikariunissanut kajumissusiat
annertusinerulerneq ajormat, kajumissutsimilli annikillisaasarmat.

Siunnersuut akuerinegassappat, inuit pinegartut naammaannartumik pisortat ikiorsiissutaannik
pisartagallit, taartitut, allatulluunniit sulilaarnissamut kajuminnerulissapput, kajuminneru-
lernerlu ataavartumik sulilernissamut annertusaassaagqg.

Inuit suliffissaaleginermik, taamaalillutillu pisortat ikiorsiissutaannik pisartagagarnermik
misilittagaganngitsut takorlooruminaatsissinnaavaat, inuk ullut 14-kaarlugit nagqitsiinnartartoq
ganog imminut tatiginera annikitsigissinnaasoq, ullaakkut makissutissagarani, ullormut
suliassamik naatsorsuussaganngitsoq, soqutigisaarunnermik aqqusaagaqartarmat. Sulinermilli
annikikkaluamik “kingunipiloganngitsumik” nalaatagarneq, sulerusussegarnermik kinguneqar-
sinnaavoq. Suliffiup misilittakkani naapertorlugu inuk pineqartoq sullarippat sulisorilernissaanut
periarfissisinnaalissammagu.

Pisortanut aningaasatigut allaffissornikkullu kingunerisassat.

Inatsimmi Killiliisumik iluarsiineq sulisutigut annerpaamik AC-p ukiumut sulinerata %-nik,
250.000 kr.-inik, nalilimmik annertussuseqassasoq naatsorsuutigineqarpoq. Taakkununnga
ilaapput nutserisitsinernut, tusarniaanermut allanullu aningaasartuutissat. Imaassinnaalluarpoq
kommunit inatsimmut siunnersuummut tunngatillugu allaffissornermikkut annikitsumik

suliagarnerulissasut, tassa malittarisassat agqunnegarneranni allaffissornikkut
aningaasartuuteqgarlutik. Aningaasartuuteqgarnerulernissarli takorloornegartoq

annikitsuinnaasussatut takorloorneqarpoq, tassa suliffeerunnermi ikiorsiissutit pillugit
inatsimmut tunngatillugu aqutsillutik suliagareermata allaffissornertaalu pigereeriugu.

Suliffeerunnermi ikiorsiissutit tunniunneqgarnerini ulluni suliffiusuni tulleriinni  marlunni
pisartakkat ilanngaanneqgartarunnaarnerini pisortat aningaasatigut annaasaqgarnissartik
ilimagaat. Taamatulli aningaasatigut annaasaqaateqgarnissami suliffissarsiortup suliassamik
tigusinissaminut kajumissuseqgalernissaa siunnersuutikkut anguniarneqgartoq isiginiassavarput,
tassa piffissami sivikitsumi  taartitut  sulinermi  toggaannartumik  aningaasatigut
iluaqutissartagartoq. Tamanna suliffissaaleqisut sulisitsisunut akulikinnerusumik
attavegartalernerannik kingunegarsinnaavoq taamatullu aalajangersimasumik
suliffeqalernissamut periarfissarissaarnerulissallutik. Suliffissaaleqisut sulilersinneranni
inuiaqgatigiit iluanaarutissaannut tunngasut naatsorsorneqgarsimapput.

Tamanna nalunaarusiami ‘Nuna ataaseq -suliffissaqartitsiniarneq ataaseq’, 2014-2017
SULIFFISSAQARTITSINERMI = PERIUSISSIAQ 2015-mi qup. 89-imi ima allassimavoq
Suliffissaaleqgisoq suliffeqaleraangat, tamatuma pisortat aningaasarsiornerat iluaqusertarpaa,
akileraarutitsigut isaasutigut aamma pisortanit ikiorsiissutitsigut sipaarneqartutigut.
Suliffissaaleqisoq ataaseq suliffeqgaleraangat, tamanna nalinginnaasumik pisortanut
iluanaarutaasarpoq, 100.000 kr.-it 200.000 kr.-llu missaanni”. Aalajangiiffigisassatut
siunnersuutip matuma aningaasatigut iluaqutissartagarnera anguniakkap tamatuma
angunegarnissaanut ganillisataassasutut isigivara.

Namminersorluni inuussutissarsiuteqarnermut aningaasatigut allaffissornikkullu
kingunerisassat.
Soganngilaq

Innuttaasunut aningaasatigut allaffissornikkullu kingunerisassat.
Aalajangiiffigisassatut siunnersuut naapertorlugu innuttaasut suliffissarsiortut taartitut
suliagartut aningaasatigut iluaquserneqgassapput.

FM 2016/95
J.nr 01.25.01/16FM-LABU-00095 Side 2/2



